
Umsögn Landssamtakanna Þroskahjálpar við Frumvarp til laga um 
breytingar á lögræðislögum

Landssamtökin Þroskahjálp óska eftir að koma á framfæri eftirfarandi athugasemdum við 
frumvarp til laga um breytingar á lögræðislögum.

Landssamtökin Þroskahjálp hafa til margra ára bent á meinbugi í núverandi lögum um 
lögræði. Samtökin reyndu við setningu núverandi laga 1997 að ná fram breytingum á 
þáverandi frumvarpi, án teljandi árangurs. Í núverandi frumvarpi er tekið á sumu af því sem 
samtökin hafa bent á enda nauðsynlegt til að fullgilda samning S.Þ. um réttindi fatlaðs fólks 
sem Ísland hefur undirritað. Einnig hafa lög um réttindagæslu fyrir fatlað fólk nr. 88/2011 
komið til móts við marga vankanta núverandi laga.

1. Grein.
Landssamtökin Þroskahjálp fagna þeim breytingum sem gerðar eru í þá veru að allar 
lögræðissviptingar skuli vera tímabundnar enda er sú breyting nauðsynleg til að koma til 
móts við 4. tl. 12. greinar samnings S.Þ. um réttindi fatlaðs fólks um að 
verndarráðstafanir skuli gilda ísem  skemmstan tíma og séu endurskoðaðar reglulega af 
þar til bæru sjálfstæðu og hlutlausu yfirvaldi eða stofnun á sviði dómsmála.

2. Grein.
Í greininni vantar ákvæði um hámarkstíma sviptingar. Það að fela slíkt alfarið í hendur á 
dómurum eins og gert er ráð fyrir í greinargerð með frumvarpinu er óásættanlegt, og 
eru Landssamtökin Þroskahjálp efins um að slíkt fyrirkomulag standist skuldbingu 12. 
greinar samnings S.Þ. um réttindi fatlaðs fólks um að verndarráðstafanir skuli 
endurskoða reglulega. Meðal annars til samræmis við ákvæði 24. greinar frumvarpsins 
um niðurfellingu á ótímabundinni sjálfræðissviptingu virðast 2 ár vera hæfilegur 
hámarkstími.

4. Grein

Þroskahjálp fagnar því að ríkari kröfur séu gerðar til dómara vegna úrskurða um 
lögræðissviptingar. Samtökunum hefur á stundum þótt full mikill losarabragur vera á 
sviptingu jafn mikilvægra borgaralegra réttinda og lögræði er og oft á tíðum sé ekki 
haldið uppi eðllegum vörnum í slíkum málum.

6.-17. grein

Landssamtökin Þroskahjálp hafa kynnt sér athugasemdir Geðhjálpar og 
Öryrkjabandalags Íslands við þessar greinar og styður þær athugasemdir.

20. Grein

Landssamtökin Þroskahjálp styðja að gerðar séu auknar kröfur til hæfni og siðferðis 
þeirra sem gerast lögráðmenn.



22. Grein.

Hér eru þau nýmæli að skylda er að skila inn skýrslum til yfirlögráðanda vegna 
sjálfræðsisviptra einstaklinga. Því ber að fagna að það er ekki síður mikilvægt að 
fylgjast með hvernig fólk er aðstoðað við að fara með sjálfræði sitt en fjárræði.

24. Grein.

Landssamtökin Þroskahjálp fagna því sérstaklega að ákvæði um tímabundna sviptingu 
sé afturvirkt og núverndi lögræðissvipting falli úr gildi eigi síðar en 1. janúar 2018. 
Mikilvægt er að bregðast við því ef einhverjir munu leita dómstóla um endurupptöku 
sinna mála fyrir þann tíma og afgreiða slík mál um leið og þau berast .

26. Grein.

Landssamtökin Þroskahjálp styðja ákvæði greinarinnar um að breytingar verði gerðar 
á lögum um réttindagæslu fatlaðs fólks um að ekki sé nauðsynlegt að viðkomandi sé 
lögráða til að geta nýtt sér aðstoð persónulegra talsmanna.

Að mati Landssamtakanna Þroskahjálpar er full þörf á ganga lengra í breytingum á 
lögræðislögum.

Samtökin hafa marg oft bent á að eftirlitsskyldur yfirlögráðenda með lögráaðmönnnum sé 
mjög mikilvægar það hlýtur að vera eitt megin verkefni yfirlögráðanda að tryggja að öll 
aðstoð við ólögráða einstaklinga sé hafin yfir allan vafa að um hagsmuna árekstra geti verið 
að ræða. Einnig að tryggja að slík aðstoð hafi það að markmiði að hámarka lífsgæði þess sem 
verndarinnar nýtur. Þroskahjálp veit dæmi þess að ófjárráða einstaklingar hafi ekki fengið 
aðstoð við að nýta þá fjármuni sem þeim hafi áskotnast til að auðga líf sitt án þess að það 
hafi verið gerðar athugasemdir frá yfirlögráðendum um það.

Þekking yfirlögráðanda á högum fatlaðs fólks, stefnum og straumum í uppbyggingu þjónustu, 
bótakerfi almannatrygginga o.fl er mikilvæg. Því er lagt til að Innanríkisráðuneytið í 
samvinnu við Velferðráðuneytið haldi með reglubundnum hætti námskeið fyrir 
yfirlögráðendum um slík mál.

Samtökin telja einnig að fyrirhugaðar breytingar á lögræðislögum nái of skammt hvað varðar 
svo kallaða Ráðsmenn skv. 33 grein núverandi laga er þeim einum heimilt að óska eftir 
ráðsmannsaðstoð sem ...gera sér grein fyrir þyðingu þeirrar ráðstöfunar. Eðli málsins 
samkvæmt gerir þetta flestu fólki með þroskahömlun ómögulegt að óska eftir Ráðsmanns 
aðstoð. Í lögum um réttindagæslu er í 9. grein ákvæði um að persónulegum talsmanni sé 
óheimilt til að stofna til fjárhagsskuldbindingar fyrir hönd þess sem hann aðstoðar nema sá 
einstaklingur hafi veitt honum til þess skriflegt umboð.

Þannig er í hvorugum lögunum komið til móts við það að fólk með þroskahömlun fái aðstoð 
við að stýra sínum fjármunum þrátt fyrir ákvæði í 5. tl. 12. greinar samnings S.Þ. um að 
aðildaríkin skuli gera allar viðeigandi ráðstafanir til að tryggja jafnan rétt fatlaðs fólks til að 
eiga eða erfa eignir og aðstýra eigin fjarmálum. Landssamtökin Þroskahjálp leggja til að 
kannaðar verði allar leiðir í samspili lögræðislaga og réttindagæslulaga til þess aðstoða fólk



með þroskahömlun að stýra eigin fjármálum. Landssamtökin Þroskahjálp eru tilbúin til að 
mæta á fund allsherjar- og menntamálanefdar til að útskýra athugasemdir sínar frekar.

